
PROPOSISYON 50
Ang susog na ito na iminumungkahi ng Susog 17 ng Senado sa 
Saligang-batas ng Regular na Sesyon ng 2013–2014 (Kabanata 127 
ng Resolusyon, Mga Batas ng 2014) ay malinaw na nagsususog sa 
Saligang-batas ng California sa pamamagitan ng pagsusog sa isang 
seksiyon nito; dahil dito, ang mga kasalukuyang tadhanang 
iminumungkahing tanggalin ay nakalimbag sa tipong nagtatanggal at 
ang mga bagong tadhanang iminumungkahing idagdag ay nakalimbag 
sa tipong italika upang ipabatid na ang mga ito ay bago.

IMINUMUNGKAHING SUSOG SA SEKSIYON 5 NG ARTIKULO IV

Ang Seksiyon 5 ng Artikulo IV nito ay sinususugan upang mabasang:

SEK. 5. (a) (1) Bawat kapulungan ng Lehislatura ay dapat 
maghusga sa mga kuwalipikasyon at mga halalan ng mga Miyembro 
nito at, sa pamamagitan ng rolkol na pagboto na ipinasok sa talaan, 
dalawang ikatlo dalawang-ikatlo ng mga miyembro ay sumang-ayon, 
ay maaaring itiwalag ang isang Miyembro.

(2) (A) Ang bawat kapulungan ay maaaring magsuspinde ng isang 
Miyembro sa pamamagitan ng mosyon o resolusyon na pinagtibay sa 
pamamagitan ng rolkol na pagboto na ipinasok sa talaan, dalawang-
ikatlo ng mga miyembro ay sumang-ayon. Ang mosyon o resolusyon 
ay dapat magtaglay ng mga napag-alaman at pagpapahayag na 
nagtatatag ng batayan ng pagsuspinde. Sa kabila ng anumang ibang 
tadhana ng Saligang-batas na ito, maaaring ituring ng kapulungan na 
ang suweldo at mga benepisyo ng Miyembro ay tinanggal para sa 
lahat ng bahagi ng panahon ng pagsuspinde sa pamamagitan ng 
malinaw na tadhana ng mosyon o resolusyon.

(B) Ang isang Miyembrong sinuspinde alinsunod sa talataang ito ay 
hindi dapat gumamit ng alinman sa mga karapatan, pribilehiyo, 
tungkulin, o mga kapangyarihan ng kanyang katungkulan, o gamitin 
ang alinman sa mga kakayahan ng Lehislatura, sa panahon na ang 
pagsuspinde ay may bisa.

(C) Ang pagsuspinde ng isang Miyembro alinsunod sa talataang ito 
ay dapat manatiling may bisa hanggang sa petsang tinukoy sa 
mosyon o resolusyon o, kung walang petsang tinukoy, ang petsa ng 
kasunod na mosyon o resolusyon na nagtatapos sa pagsuspinde ay 
pinagtitibay sa pamamagitan ng botong rolkol na ipinasok sa talaan, 
dalawang-ikatlo ng mga miyembro ng kapulungan ay sumang-ayon. 

(b) Walang Miyembro ng Lehislatura na maaaring tumanggap ng 
anumang honoraryum. Ang Lehislatura ay dapat magpatibay ng mga 
batas na nagpapatupad ng subdibisyong ito.

(c) Ang Lehislatura ay dapat magpatupad ng mga batas na 
nagbabawal o mahigpit na naglilimita sa pagtanggap ng isang regalo 
ng isang Miyembro ng Lehislatura mula sa alinmang pinanggalingan 
kung ang pagtanggap ng regalo ay maaaring lumikha ng salungatan 
ng interes.

(d) Walang Miyembro ng Lehislatura na maaaring tumanggap ng 
anumang kabayaran para sa pagharap, pagsang-ayon na humarap, 
o paggawa ng anumang aksiyon sa ngalan ng ibang tao sa harap ng 
alinmang lupon o ahensiya ng pamahalaan. Kung ang isang Miyembro 
ay tumanggap ng anumang kabayaran para sa pagharap, pagsang-
ayon na humarap, o paggawa ng anumang ibang aksiyon sa ngalan 
ng ibang tao sa harap ng alinmang lokal na lupon o ahensiya ng 
pamahalaan, ang Miyembro ay hindi maaari, para sa isang panahon 
na isang taon kasunod ng pagtanggap ng kabayaran, na bumoto sa 
o gumawa, lumahok sa paggawa, o sa anumang paraan ay 
magtangkang gamitin ang kanyang opisyal na katungkulan upang 
impluwensiyahan ang isang aksiyon o desisyon na may kaugnayan sa 
isang panukalang-batas na inilarawan sa subdibisyon (c) ng 
Seksiyon 12 ng artikulong ito, na alam niya, o may dahilan para 
malaman, na magkakaroon ng tuwiran at malaking pinansiyal na 

epekto sa taong iyon at hindi makakaapekto sa publiko sa 
pangkalahatan o sa malaking bahagi ng publiko sa katulad na 
paraan. Gaya ng pagkakagamit sa subdibisyong ito, ang “publiko sa 
pangkalahatan” ay kabilang ang isang industriya, hanapbuhay, o 
propesyon. Gayunman, ang isang Miyembro ay maaaring lumahok sa 
mga aktibidad na kaugnay ang isang lupon o ahensiya na istriktong 
para sa kanya lamang, magpakita sa kapasidad ng isang abugado sa 
harap ng alinmang hukuman o sa Lupon ng mga Apela sa Kabayaran 
ng mga Manggagawa, o umakto bilang isang tagapagtaguyod nang 
walang kabayaran o gumawa ng pagtatanong para sa impormasyon 
para sa isang tao sa harap ng isang lupon o ahensiya. Ang subdibisyong 
ito ay hindi nagbabawal ng anumang aksiyon ng isang sosyohan 
o kompanya kung saan ang Miyembro ay isang miyembro kung ang 
Miyembro ay hindi bumabahagi nang tuwiran o di-tuwiran sa fee, 
ibinawas ang anumang mga gastos na dulot ng fee na iyon, ibinunga 
ng aksiyong iyon.

(e) Ang Lehislatura ay dapat magpatibay ng mga batas na nagbabawal 
sa isang Miyembro ng Lehislatura na ang taning ng panunungkulan 
ay nagsisimula sa o pagkaraan ng ika-3 ng Disyembre, 1990, mula 
sa paglolobi, para sa kabayaran, gaya na pinamamahalaan ng Batas 
ng 1974 sa Repormang Pampulitika, sa harap ng Lehislatura para sa 
12 buwan pagkatapos umalis sa katungkulan.

(f) Ang Lehislatura ay dapat magpatibay ng mga bagong batas, 
at magpalakas ng pagpapatupad ng mga kasalukuyang batas, 
na pinagbabawalan ang mga Miyembro ng Lehislatura na lumahok sa 
mga aktibidad o magkaroon ng mga interes na salungat sa wastong 
pagganap ng kanilang mga tungkulin at responsibilidad. Gayunman, 
ang mga tao ay nagpapanatili sa kanilang mga sarili ng kapangyarihang 
ipatupad ang iniaatas na ito alinsunod sa Artikulo II.


